
GÓSH JÓNELISINDEGI TAWIQ KROSSLARINIŃ ÓSIW HÁM RAWAJLANIW 
KÓRSETKISHLERI 

 
Embergenova D., Tańirbergenova G., Embergenova G.  

Samarqand mámleketlik veterinariya medicinası, sharwashılıq hám biotexnologiyalar universiteti 
Nókis filialı 

Sońǵı jılları mámleketimizde qusshılıq tarmaǵınıń rawajlanıwı azıq-awqat qáwipsizligin 
támiyinlew hám xalıqtı sapalı belok ónimleri menen turaqlı támiyinlewde áhmiyetli faktorlardan birine 
aylandı. Ásirese, gósh baǵdarındaǵı tawıq krossları joqarı ósiw pátleri, qısqa baǵıw dáwiri hám gósh 
sapasınıń joqarılıǵı menen ajıralıp turadı. Bul baǵdardaǵı zamanagóy krosslar qısqa waqıt ishinde kóp 
muǵdarda sapalı gósh alıw imkaniyatın berip, ekonomikalıq jaqtan nátiyjeli esaplanadı. Tawıqlardıń 
ósiw hám rawajlanıw kórsetkishleri olardıń genetikalıq potencialı, azıqlandırıw sisteması, baǵıw 
sharayatları hám ekologiyalıq faktorlarǵa tikkeley baylanıslı. Sonlıqtan gósh baǵdarındaǵı krosslarda 
dene salmaǵınıń artıwı, azıqlıqtan paydalanıw koefficienti, saqlanıw dárejesi hám ósiw dinamikasın 
úyreniw qusshılıq xojalıqlarınıń nátiyjeliligin arttırıwda úlken áhmietke iye. 

Bul maqalada gósh baǵdarındaǵı tawıq krosslarınıń ósiw hám rawajlanıw kórsetkishleri tallanıp, 
olardıń biologiyalıq hám xojalıq jaqtan abzallıqları, sonday-aq, nátiyjeli tárbiyalaw faktorları 
sáwlelendiriledi. Gósh baǵdarındaǵı tawıq krossları (broylerler) zamanagóy qusshılıqtıń eń nátiyjeli 
tarmaqlarınan biri bolıp esaplanadı. Olardıń ósiw pátleri, tiri salmaq arttırıw tezligi hám azıqlıqtan 
paydalanıw nátiyjeliligi selekciya hám azıqlandırıw texnologiyalarına tikkeley baylanıslı. Broyler 
krosslarınıń tiykarǵı maqseti - qısqa múddette maksimal gósh ónimin alıw hám óndiris ózine túser 
bahasın azaytıw bolıp tabıladı. Gósh baǵdarındaǵı tawıqlarda ósiw procesi intensiv xarakterge iye bolıp, 
bul olardıń násilden-násilge ótkerilgen genetikalıq potencialına tiykarlanadı. Zamanagóy krosslarda 
(máselen, Ross-308, Cobb-500, Hubbard F15) 6-7 háptelik jasta ortasha 2,2-2,6 kg tiri salmaq 
kórsetkishi dizimge alınadı. Sonday-aq, kúnlik ósiw tezligi ortasha 55-65 g átirapında boladı. Ósiw 
dinamikası dáslepki 3 háptede ásirese joqarı bolıp, bul dáwirde organizmde bulshıq et toqımalarınıń 
jedel rawajlanıwı, zat almasıw procesleriniń aktivlesiwi baqlanadı. 4-6 háptelik dáwirde bolsa ósiw 
salıstırmalı tómenleydi, bıraq gósh sıpatı kórsetkishleri jaqsılanadı. Rawajlanıw kórsetkishleri degende 
tawıqlardıń dene dúzilisi, bulshıq et massasınıń qáliplesiwi, ishki organlar iskerligi hám fiziologiyalıq 
jaģdayı túsiniledi. Broyler krosslarında skelettiń tez rawajlanıwı, bulshıq et toqımalarınıń joqarı 
dárejede ósiwi hám may toplanıwınıń salıstırmalı kesh baqlanıwı olardıń gósh sapasın belgileytuǵın 
áhmiyetli faktorlardan bolıp esaplanadı. Máyek baǵdarındaǵı tawıqlarǵa salıstırǵanda broylerlerdiń 
kókirek bulshıq etleri 18-22% ke shekem, ayaqlardaǵı bulshıq et massası bolsa 30-35% ke shekem úlesti 
quraydı. Bul bolsa olardıń gósh ónimdarlıǵın belgileytuǵın tiykarǵı fiziologiyalıq ózgesheliklerden biri 
bolıp tabıladı. Ósiw hám rawajlanıw nátiyjeliligine tómendegi faktorlar úlken tásir kórsetedi. 

Azıqlandırıw dárejesi hám jem sapası - tolıq balanslanǵan jem quramında belok, may, uglevod, 
vitamin hám minerallar optimal qatnasta bolıwı zárúr. 

Saqlaw sharayatı - mikroklimat (temperatura, ıǵallıq, jaqtılıq) normalarda bolsa, broylerlerdiń 
ósiw tezligi sezilerli dárejede artadı. 

Zat hám kross tańlaw - hárbir kross ózine tán genetikalıq qásiyetlerge iye bolıp, olardıń ósiw 
dinamikası usıǵan qarap parıqlanadı. 

Kútim hám veterinariya qadaǵalawı - salamat populyaciya ósiw kórsetkishlerin turaqlı saqlap 
turadı. 

Ósiw dinamikası 

Zamanagóy broyler krossları, sonıń ishinde Ross-308, Cobb-500 hám Hubbard F15 qısqa 
múddette joqarı tiri salmaqqa erisiw qábileti menen ajıralıp turadı. Tómendegi kestede ayırım 
krosslardıń ósiw dinamikası keltirilgen. 

Gósh baǵdarındaǵı tawıq krosslarınıń ósiw kórsetkishleri (ortasha maǵlıwmatlar). 

Keste 1 
Jası(kún) Ross-308, g Cobb-500, g Hubbard F15, g 

7 kún 160 ± 5 165 ± 6 158 ± 4 
14 kún 440 ± 10 455 ± 12 430 ± 9 
21 kún 920 ± 15 940 ± 20 890 ± 18 
28 kún 1500 ± 25 1550 ± 30 1480 ± 28 
35 kún 2100 ± 35 2150 ± 40 2050 ± 38 
42 kún 2600 ± 45 2650 ± 50 2550 ± 48 

  
Kesteden kórinip turǵanınday, Cobb-500 krossı ósiw pátleri boyınsha biraz ústinlikke iye bolıp, 

42 kúnlik jasta ortasha 2,65 kg tiri salmaqqa erisedi. Ross-308 krosı bolsa turaqlı ósiw dinamikası hám 
jaqsı ot-jemnen paydalanıw koefficienti (1,6-1,7 kg ot-jem/ 1 kg ósim) menen ajıralıp turadı. 

Broylerlerdiń rawajlanıwında bulshıq et massası, dene proporciyası hám may toplanıw dárejesi 
áhmiyetli orın tutadı. Zamanagóy krosslarda dene massasınıń 18-22% bólimin kókirek bulshıq etleri, 
30-35% bólimin ayaq bulshıq etleri quraydı. Bul olardıń gósh ónimdarlıǵın arttırıwshı tiykarǵı 
fiziologiyalıq ózgesheliklerden biri. 

Rawajlanıwdıń dáslepki 3 háptesinde skelet sisteması qáliplesip, keyingi dáwirde bulshıq et 
toqımaları tez ósedi. Energiya hám belok jetispewshiligi bulshıq et rawajlanıwın tómenletedi, bul bolsa 
ulıwma ósiw tezligine unamsız tásir etedi. Juwmaq, gósh baǵdarındaǵı tawıq krossları ósiw tezligi, gósh 
shıǵıwı hám jemnen paydalanıw nátiyjeliligi jaǵınan joqarı ekonomikalıq áhmietke iye. Eń joqarı ósiw 
nátiyjeleri 35-42 kúnlik jasta atap ótilip, bul dáwir broylerlerdi soyıwǵa tayar jaǵdayǵa keltiredi. 
Optimal kútim hám azıqlandırıw sharayatında Ross-308 hám Cobb-500 krossları 6 háptede 2,5-2,6 kg 
tiri salmaqqa erisedi. 

Zootexnik jún qırqımın ótkeriw rejesin hám grafigin, sonıń menen birge bul protsesstiń 

texnologiyalıq kartasın aldınan islep shıǵıwı kerek. Jún qırqımın ótkeriw planı otarlardı jún qırqılatuǵın 
orınǵa alıp keliw tártibi hám múddetlerinen tısqarı bir qansha islep shıǵarıw procceslerin da óz ishine 
alıwı kerek (imaratlar, qoy, ásbap -úskenelerdi tayarlaw, jún qırqımın málim múddetlerde ótkeriw, qoydı 
júni  alınǵanınan keyin veterinariya-profilaktikalıq  ilajdan ótkeriw). 

Mine sol islep shıǵarıw proccesleriniń hámmesi jún qırqımı planı hám  grafiginde, texnologiyalıq 
kartasında da sawleleniwi kerek. 

Erjetken  qoydıń  júni  jılına  eki  ret:  Báhárde  hám  gúzde  qırqıladı.  Bir  jasqa  tolmaǵan  qoy 
júni  gúzde  qırqıladı  (tuwılǵan  jılınıń  ózinde),  bunda  alınatuǵın  jún  qozi  júni  dep  ataladı. 
Mámleketimizdiń barlıq zonaları ushın qoy junin qırqıwdıń málim múddetlerin belgilep beriw júdá 
qıyın.  Jún  qırqımınıń  shamalıq  múddetleri  jergilikli  sharayatlar  hám  qoydıń  jaǵdayına  qaray 
anıqlawtırıladı. Bunda tómendegi qaǵıydalarǵa ámel qılıw kerek: báhárgi jún qırqımı kún ısıp,  qoy 102 


